
ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། བྱམསབྱམས་་པཔ་་ཚེཚེ་་རིངརིང་།་།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཉེ་ཆར་གསར་འགོད་
པར་སྟོད་ལུང་བདེ་ཆེན་ཆུས་སློབ་གསོ་ཅུས（ལུས་
རྩལ་ཅུས）ནས་ཤེས་རྟོགས་བྱུང་བར་གཞིགས་ན།
སློབ་གྲྭའི་འཛུགས་སྐྲུན་ལ་སྐུལ་འདེད་མགྱོགས་སུ་
གཏོང་བ་དང་། སློབ་ཁྲིད་ཀྱི་སྤུས་ཚད་ཁྱོན་ཡོངས་
ནས་ལེགས་སུ་གཏོང་བ། མི་དམངས་བློ་ཡིད་ཚིམ་
པའི་སློབ་གསོ་ཡག་པོ་སྒྲུབ་པ་བཅས་བྱ་ཆེད། 2022
ལོའི་ཟླ་3པར་སྟོད་ལུང་བདེ་ཆེན་ཆུས་དམའ་རིམ་སློབ་
འབྲིང་གཉིས་པའི་འཛུགས་སྐྲུན་རྣམ་གྲངས་དངོས་སུ་
འགོ་ཚུགས་པ་དང་། འཛུགས་སྐྲུན་བྱེད་འགོ་ཚུགས་
ཚུན་དམིགས་ཚད་དང་ལས་འགན་གཏན་འཁེལ་བྱས་
པ་དང་། དུས་ཚོད་ཀྱི་མཚམས་ཚིགས་ལ་དམ་འཛིན་
བྱས་ཏེ་སྤུས་ཚད་མཐོ་ཞིང་ནུས་ཆེའི་རྣམ་གྲངས་
འཛུགས་སྐྲུན་ལ་སྐུལ་འདེད་བཏང་ཡོད། མིག་སྔར་
ལས་གྲྭའི་བསྡོམས་འབོར་གྱི་བརྒྱ་ཆ་98ལེགས་གྲུབ་
ཟིན་ཡོད།

（པར་ངོས་གསུམ་པར་གཟིགས）

སློབ་མ་2250ཆུད་པའི་སྟོད་ལུང་བདེ་ཆེན་ཆུས་དམའ་རིམ་སློབ་འབྲིང་གཉིས་པ་བསྐྲུན་ཟིན་གྲབས་ཡོད་པ།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་5ཚེས་15ཉིན་གློག་འཕྲིན་འབྱོར་
གསལ། ཟླ་5ཚེས་16ཉིན་པར་སྐྲུན་བྱས་

པའི《བདེན་འཚོལ》དུས་དེབ་10པའི་ཐོག་
ཀྲུང་གུང་ཀྲུང་དབྱང་གི་སྤྱི་ཁྱབ་ཧྲུའུ་ཅི་
དང་། རྒྱལ་ཁབ་ཀྱི་ཀྲུའུ་ཞི། ཀྲུང་དབྱང་

དམག་ཨུད་ཀྱི་ཀྲུའུ་ཞི་བཅས་ཡིན་པའི་ཞི་ཅིན་
ཕིང་གི་གསུང་རྩོམ་གལ་ཆེན་ཏེ།

（པར་ངོས་གསུམ་པར་གཟིགས）

《བདེན་འཚོལ》དུས་དེབ་ཐོག་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་གསུང་རྩོམ་གལ་ཆེན་བཏོན་པ།
ཁྱོན་ཡོངས་ནས་སྒྱུར་བཅོས་སྒོ་དབྱེ་གཏིང་ཟབ་བྱས་ཏེ་ཀྲུང་གོའི་
ལུགས་ཀྱི་དེང་རབས་ཅན་ལ་མུ་མཐུད་ཤུགས་སྣོན་རྒྱག་དགོས།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་5
ཚེས་15ཉིན་གློག་འཕྲིན་འབྱོར་གསལ། ཀྲུང་
གུང་ཀྲུང་དབྱང་གི་སྤྱི་ཁྱབ་ཧྲུའུ་ཅི། རྒྱལ་ཁབ་ཀྱི་
ཀྲུའུ་ཞི། ཀྲུང་དབྱང་དམག་ཨུད་ཀྱི་ཀྲུའུ་ཞི་བཅས་

ཡིན་པའི་ཞི་ཅིན་ཕིང་གིས་ཟླ་5ཚེས་14ཉིན་པེ་ཅིང་
གྲོང་ཁྱེར་ཡན་ཆིང་ཆུས་པ་ཏ་ལིང་གྲོང་རྡལ་ཧྲི་ཞ་གྲོང་
ཚོའི་གྲོང་མི་ཚོར་འཕྲིན་ལན་སྤྲིངས་ནས་ཁོང་ཚོར་
ལྷག་བསམ་ཟོལ་མེད་ཀྱི་འཚམས་འདྲི་གནང་བ་དང་

འབྲེལ་ཐུགས་རེ་ཡང་ནན་པོ་བཅོལ་ཡོད།
ཞི་ཅིན་ཕིང་གིས་འཕྲིན་ལན་ནང་ཁྱེད་ཚོས་ལོ་

འདི་དག་རིང་རང་འགུལ་ངང་ལྕགས་རི་རིང་པོར་
སྲུང་སྐྱོང་དང་ལྕགས་རི་རིང་པོའི་རིག་གནས་རྒྱུན་
འཛིན་བྱས་པར་མ་ཟད། ལྕགས་རི་རིང་པོའི་ཐོན་
ཁུངས་ལ་བརྟེན་ནས་ཕྱུག་འགྱུར་གྱི་ལམ་བུའི་ཐོག་
བསྐྱོད་པ་དེར་ང་རང་ཧ་ཅང་དགའ་པོ་བྱུང་ཞེས་
གསུངས་ཡོད།

ཞི་ཅིན་ཕིང་གིས་ལྕགས་རི་རིང་པོ་ནི་ཀྲུང་ཧྭ་
མི་རིགས་ཀྱི་འཐུས་ཚབ་རང་བཞིན་གྱི་མཚོན་རྟགས་
དང་ཀྲུང་ཧྭའི་ཤེས་དཔལ་གྱི་རྟགས་མཚན་གལ་ཆེན་
ཞིག་ཡིན་པ་དང་། དེར་ཀྲུང་ཧྭ་མི་རིགས་ཀྱི་ཡར་
ཐོན་ལྷུར་ལེན་གྱི་འབད་འཐབ་ཀྱི་སྙིང་སྟོབས་དང་
ཀུན་སེམས་གཅིག་མཐུན་དང་བློ་བརྟན་འགྱུར་མེད་
ཀྱི་རྒྱལ་གཅེས་བརྩེ་སེམས་འདུས་ཡོད། ལོ་རྒྱུས་རིག་
གནས་ཤུལ་བཞག་འདི་སྲུང་སྐྱོང་ཡག་པོ་དང་རྒྱུན་
འཛིན་ཡག་པོ་བྱ་རྒྱུ་ནི་ང་ཚོའི་ཐུན་མོང་གི་འགན་འཁྲི་
ཡིན། ཚང་མས་མུ་མཐུད་འབད་བརྩོན་དང་སྙིང་
རུས་གཏན་འཁྱོངས་བྱས་ནས་ཁྱིམ་གཞིས་ལ་སྲུང་
སྐྱོང་བྱེད་པ་ལྟར་ལྕགས་རི་རིང་པོར་སྲུང་སྐྱོང་ཡག་པོ་
བྱེད་པ་དང་།

（པར་ངོས་གཉིས་པར་གཟིགས）

ཞི་ཅིན་ཕིང་གིས་པེ་ཅིང་གྲོང་ཁྱེར་པ་ཏ་ལིང་ལྕཊ་རི་རིང་པོའི་གཤམ་གྱི་ཡུལ་མི་ཚོར་འཕྲིན་ལན་སྤྲིངས་པ།
མི་དེ་བས་མང་བས་ལྕགས་རི་རིང་པོར་ཤེས་རྟོགས་དང་སྲུང་
སྐྱོང་བྱ་རྒྱུར་སྐུལ་ཁྲིད་བྱས་ནས་མེས་པོས་བཞག་པའི་རྒྱུ་ནོར་རྩ་
ཆེན་འདི་མི་རབས་ནས་མི་རབས་བར་རྒྱུན་འཛིན་བྱེད་དགོས།

པེ་ཅིང་གྲོང་ཁྱེར་ཡན་ཆིང་ཆུས་པ་ཏ་ལིང་གྲོང་
རྡལ་ཧྲི་ཞ་གྲོང་ཚོའི་ཡུལ་མི་ཚོ།

སྐུ་ཁམས་བཟང་། ཁྱེད་ཚོས་སྤྲིངས་པའི་འཕྲིན་ཡིག་
འབྱོར་བྱུང་། ཁྱེད་ཚོས་ལོ་འདི་དག་རིང་རང་འགུལ་ངང་
ལྕགས་རི་རིང་པོར་སྲུང་སྐྱོང་དང་ལྕགས་རི་རིང་པོའི་རིག་
གནས་རྒྱུན་འཛིན་བྱས་པར་མ་ཟད། ལྕགས་རི་རིང་པོའི་
ཐོན་ཁུངས་ལ་བརྟེན་ནས་ཕྱུག་འགྱུར་གྱི་ལམ་བུའི་ཐོག་
བསྐྱོད་པ་དེར་ང་རང་ཧ་ཅང་དགའ་པོ་བྱུང་།

ལྕགས་རི་རིང་པོ་ནི་ཀྲུང་ཧྭ་མི་རིགས་ཀྱི་འཐུས་ཚབ་
རང་བཞིན་གྱི་མཚོན་རྟགས་དང་ཀྲུང་ཧྭའི་ཤེས་དཔལ་གྱི་
རྟགས་མཚན་གལ་ཆེན་ཞིག་ཡིན་པ་དང་། དེར་ཀྲུང་ཧྭ་མི་
རིགས་ཀྱི་ཡར་ཐོན་ལྷུར་ལེན་གྱི་འབད་འཐབ་ཀྱི་སྙིང་སྟོབས་
དང་ཀུན་སེམས་གཅིག་མཐུན་དང་བློ་བརྟན་འགྱུར་མེད་ཀྱི་
རྒྱལ་གཅེས་བརྩེ་སེམས་འདུས་ཡོད། ལོ་རྒྱུས་རིག་གནས་
ཤུལ་བཞག་འདི་སྲུང་སྐྱོང་ཡག་པོ་དང་རྒྱུན་འཛིན་ཡག་པོ་བྱ་
རྒྱུ་ནི་ང་ཚོའི་ཐུན་མོང་གི་འགན་འཁྲི་ཡིན། ཚང་མས་མུ་
མཐུད་འབད་བརྩོན་དང་སྙིང་རུས་གཏན་འཁྱོངས་བྱས་ནས་

ཁྱིམ་གཞིས་ལ་སྲུང་སྐྱོང་བྱེད་པ་ལྟར་ལྕགས་རི་རིང་པོར་སྲུང་
སྐྱོང་ཡག་པོ་བྱེད་པ་དང་། ལྕགས་རི་རིང་པོའི་རིག་གནས་
དར་སྤེལ་དང་ལྕགས་རི་རིང་པོའི་གཏམ་རྒྱུད་ཡག་པོ་བརྗོད་
དེ། མི་དེ་བས་མང་བས་ལྕགས་རི་རིང་པོར་ཤེས་རྟོགས་
དང་ལྕགས་རི་རིང་པོར་སྲུང་སྐྱོང་བྱ་རྒྱུར་སྐུལ་ཁྲིད་བྱེད་པ་
དང་། མེས་པོས་བཞག་པའི་རྩ་ཆེའི་རྒྱུ་ནོར་འདི་མི་རབས་
ནས་མི་རབས་བར་རྒྱུན་འཛིན་ཐུབ་པ་དང་། སྤྱི་ཚོགས་
རིང་ལུགས་ཀྱི་རིག་གནས་རྒྱལ་ཁབ་སྟོབས་ཆེན་འཛུགས་སྐྲུན་
དང་ཀྲུང་གོའི་ལུགས་ཀྱི་དེང་རབས་ཅན་ལ་སྐུལ་འདེད་
གཏོང་ཆེད་སྟོབས་ཤུགས་ལེགས་སྐྱེས་སུ་འབུལ་རྒྱུའི་རེ་བ་
ཡོད།

ཚང་མའི་འཚོ་བ་སྔར་ལས་དར་རྒྱས་ཡོང་བའི་སྨོན་
འདུན་ཞུ།

ཞི་ཅིན་ཕིང་གིས།
2024ལོའི་ཟླ་5ཚེས་14ཉིན།

（ཤིན་ཧྭ་གསར་འགྱུར་ཁང་པེ་ཅིང་ནས་ཟླ་5ཚེས་
15ཉིན་འབྱོར་བའི་གློག་འཕྲིན）

འཕྲིན་ལན།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། 2024ལོའི་ལྷ་སའི་
རིག་གནས་ཡུལ་སྐོར་ཐོན་ལས་འཕེལ་རྒྱས་ཚོགས་ཆེན་
གཟབ་རྒྱས་ངང་འཚོག་ཉེར་ཡོད་པ་དང་། དེའི་
རིང་སྣ་མང་ཕུན་སུམ་ཚོགས་པའི་བྱེད་སྒོ་སྤེལ་རྒྱུ་
རེད། དེའི་ནང་ནས་ཚོགས་ཆེན་གྱི་ཆེད་དོན་རིག་
རྩལ་འཁྲབ་སྟོན་དེ་ཟླ་5ཚེས་17ཉིན་གྱི་དགོང་མོར་
གྱིམ་ཤིང་ཀོང་ཇོའི་ཟློས་གར་ཁང་དུ་འཁྲབ་སྟོན་བྱ་རྒྱུ་
ཡིན་པ་དང་། མིག་སྔར་འཁྲབ་སྟོན་དེ་ཛ་དྲག་ངང་
ནང་སྦྱོང་བྱེད་བཞིན་ཡོད།

ནང་སྦྱོང་བྱེད་པའི་ཉིན་དང་པོར་གསར་
འགོད་པ་གྱིམ་ཤིང་ཀོང་ཇོའི་ཟློས་གར་ཁང་དུ་སླེབས་
སྐབས་འཁྲབ་སྟོན་མི་སྣ་ཚོས་འཁྲབ་སྟོན་བདེ་བླག་
ངང་ལེགས་གྲུབ་ཡོང་ཕྱིར་གར་སྟེགས་ཐོག་ནན་ཏན་
ངང་ནང་སྦྱོང་བྱེད་བཞིན་པ་མཐོང་ཡོད།

ཆེད་དོན་རིག་རྩལ་འཁྲབ་སྟོན་གྱི་སྤྱི་ཁྱབ་
འཁྲབ་ཁྲིད་པ་ཝུའེ་ཏུང་གིས་ཟླ་4པའི་ཟླ་འགོ་ནས་
བཟུང་དགོང་ཚོགས་དེ ་ཇུས་འགོད་བྱས་ཡོད།
དགོང་ཚོགས་ཧྲིལ་པོའི་གཙོ་དོན་ནི“གངས་ལྗོངས་ཀྱི་
གནའ་གྲོང་། གནས་མཆོག་ལྷ་ས”ཞེས་པ་དེ་ཡིན་པ་
དང་ ། དེ ་ནི ་ལྷ ་སའི་ཡུལ་སྐོར་དང་ ། རིག་
གནས། རང་བྱུང་གི་ཡུལ་ལྗོངས། སྤྱི་ཚོགས་ཀྱི་
རིག་གནས་སྣང་ཚུལ་སྣ་ཚོགས་ཀྱི་ཡུལ་ལྗོངས་བཅས་
ལ་གཞིགས་ནས་ཇུས་འགོད་བྱས་པ་ཞིག་ཡིན། ལྷ་
ས་གྲོང་ཁྱེར་གླུ་གར་ཚོགས་པ་དང་གཞས་མ་གཏམ་
ཚོགས་པའི་ཆེད་ལས་རིག་རྩལ་འཁྲབ་སྟོན་པས་འཁྲབ་
སྟོན་བྱ་རྒྱུ་དང་། པེ་ཅིང་དང་ཅང་སུའུ་ཡི་གཙོ་སྐྱོང་
པ་དང་ས་གནས་དེ་གའི་གཞས་པ་ཡང་གདན་དྲངས་
ཡོད།

（པར་ངོས་གསུམ་པར་གཟིགས）

“གངས་ལྗོངས་ཀྱི་གནའ་གྲོང་། གནས་མཆོག་ལྷ་ས”ཞེས་པའི་ཆེད་དོན་
རིག་རྩལ་འཁྲབ་སྟོན་ཚེས་17ཉིན་གྱི་དགོང་མོར་འཁྲབ་སྟོན་བྱེད་འགོ་ཚུཊ་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་5ཚེས་15ཉིན་གྱི་སྔ་
དྲོ། རང་སྐྱོང་ལྗོངས་ཏང་ཨུད་ཀྱི་རྒྱུན་ཨུ་དང་ལྷ་ས་
གྲོང་ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་ཡིས་གྲོང་ཨུད་རྒྱུན་
ལས་ཨུ་ལྷན་གྱི（རྒྱ་ཆེ）ཚོགས་འདུ་གཙོ་སྐྱོང་གནང་
ནས་འཚོགས་ཏེ་སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ཉེ་
དུས་གནང་བའི་མཛུབ་སྟོན་གལ་ཆེན་དང་འཕྲིན་ལན་
གྱི་དགོངས་དོན། དེ་བཞིན་ཧྲུའུ་ཅི་ཝང་ཅུན་ཀྲེང་གི་
འབྲེལ་ཡོད་གསུང་བཤད་ཀྱི་དགོངས་དོན་བརྒྱུད་
བསྒྲགས་དང་སློབ་སྦྱོང་གནང་བར་མ་ཟད། རང་
གྲོང་གི་ལག་བསྟར་དོན་འཁྱོལ་གྱི་བསམ་འཆར་ཐད་
ཞིབ་འཇུག་གནང་ཞིང་། 2024ལོའི་ལྷ་སའི་རིག་
གནས་ཡུལ་སྐོར་ཐོན་ལས་འཕེལ་རྒྱས་ཚོགས་ཆེན་གྱི་
གྲ་སྒྲིག་སྙན་ཞུར་གསན་པ་དང་། གྲོང་ཁྱེར་སྲིད་
གཞུང་གི་ཏང་ཙུའུ་ཡི་འབྲེལ་ཡོད་མཛུབ་སྟོན་རེ་ཞུའི་
དོན་ཚན་ལ་ཞིབ་འཇུག་གནང་ནས་སླད་ཕྱིན་གྱི་ལས་
དོན་ཐད་བཀོད་སྒྲིག་གནང་བ་རེད།

ཤའོ་ཡིའུ་ཚའེ་ཡིས་མི་ལ་སློབ་གསོ་གཏོང་
སྐབས་སྔོན་ལ་མི་སེམས་སྐྱོང་དགོས། རིམ་ཁག་སློབ་
གསོའི་སྡེ་ཚན་སློབ་གྲྭའི་སྤྱི་ཁྱབ་ཧྲུའུ་ཅིས་ཞི་ཅིན་ཕིང་
གིས་སློབ་གྲྭའི་བསམ་བློ་ཆབ་སྲིད་སློབ་ཚན་འཛུགས་
སྐྱོང་ཐད་བཏོན་པའི་མཛུབ་སྟོན་གལ་ཆེན་གྱི་དགོངས་
དོན་ལ་སློབ་སྦྱོང་ནན་ཏན་བྱས་ཏེ་བསམ་བློ་ཆབ་སྲིད་
སློབ་ཚན་དེ“ཀུན་སྤྱོད་ལ་བརྟེན་ནས་མི་སྣ་གསོ་སྐྱོང་
བྱེད་པའི”རྩ་བའི་ལས་འགན་དོན་འཁྱོལ་བྱེད་པའི་
འགག་རྩའི་སློབ་ཚན་དུ་བརྩིས་ནས་ཏང་གི་རིགས་
པའི་གཞུང་ལུགས་གསར་གཏོད་ཀྱིས་དྲག་ཆས་སྤྲོས་པ་
དང་དུས་མཉམ་དུ་སྐུལ་འདེད་གཏོང་དགོས་པ་དང་།
“བསམ་བློ་ཆབ་སྲིད་སློབ་ཚན་ཆེན་པོར”བརྟེན་ཏེ་
ཁྱོན་ཡོངས་ནས་མི་གསོ་སྐྱོང་བྱེད་པའི་རྣམ་པ་གསར་
པ་རྒྱ་བསྐྱེད་གཏོང་དགོས། སློབ་གྲྭའི་བདེ་འཇཊ་དོ་
དམ་ལ་སྔར་བས་ཤུཊ་སྣོན་རྒྱག་པ་དང་། མངོན་མེད་
རྐྱེན་ངན་ལ་བརྟག་དཔྱད་བྱེད་ཤུཊ་ཆེ་རུ་བཏང་ནས་
བདེ་འཇཊ་འགོག་སྲུང་གི་འཛིང་རཊ་བརྟན་དུ་གཏོང་
དགོས་ཞེས་གསུངས་པ་རེད།

ཤའོ་ཡིའུ་ཚའེ་ཡིས་རིམ་ཁག་བཟོ་ཚོགས་དང་
གུང་གཞོན་སྡེ་ཚོགས་ཨུ་ལྷན་གྱིས་སྤྱི་ཁྱབ་ཧྲུའུ་ཅི་ཞི་
ཅིན་ཕིང་གི་མཛུབ་སྟོན་གལ་ཆེན་གྱི་དགོངས་དོན་
མཛུབ་ཁྲིད་དུ་བྱས་ཏེ་འགན་ནུས་སྔར་བས་འདོན་
སྤེལ་བྱས་ནས་རྒྱ་ཆེའི་ལས་བཟོ་བ་དང་གཞོན་ནུ་

རྣམས་དེང་རབས་ཅན་གྱི་ལྷ་ས་གསར་པ་འཛུགས་
སྐྲུན་བྱེད་པའི་ནང་ཞུགས་རྒྱུར་སྟེགས་བུ་ཡག་པོ་
བསྐྲུན་ནས་གོ་སྐབས་ཡག་པོ་གཏོད་དགོས། རིམ་
ཁག་ཏང་ཨུད（ཏང་ཙུའུ）ཀྱིས་མང་ཚོགས་ཚོགས་
པའི་ལས་དོན་ལ་འགོ་ཁྲིད་བྱེད་ཤུགས་ཆེ་རུ་བཏང་
ནས་ཁ་ཕྱོགས་ཡག་པོ་སྟོན་པ་དང་། ལམ་སྲོལ་ཡག་
པོ་འཛུགས་པ། དཔུང་ཁག་གི་སྣེ་ཡག་པོ་འཁྲིད་
པ། མང་ཚོགས་ཚོགས་པའི་རྩ་འཛུགས་ཀྱིས་ལས་
དོན་སྤེལ་བར་རྒྱབ་སྐྱོར་སྔར་ལས་མང་བ་དང་ཆ་རྐྱེན་
སྔར་ལས་ལེགས་པ་བསྐྲུན་དགོས་པའི་ནན་གསུངས་
གནང་བ་རེད།

ཤའོ་ཡིའུ་ཚའེ་ཡིས་རིམ་ཁག་སྡེ་ཚན་གྱིས་སྤྱི་
ཁྱབ་ཧྲུའུ་ཅི་ཞི་ཅིན་ཕིང་གིས་སི་མེ་ཏའེ་ལེ་ཝོ་ཀང་བཟོ་
གྲྭའི་ལས་བཟོ་བར་སྤྲིངས་པའི་འཕྲིན་ལན་གྱི་དགོངས་
དོན་གལ་ཆེན་སྒུལ་ཤུགས་སུ་བྱས་ནས“རྒྱུད་གཅིག་
ལམ་གཅིག”ནང་མཉམ་འདྲེས་གཏིང་ཟབ་བྱས་ཏེ་ཆུ་
ཚད་མཐོ་བའི་སྒོ་ནས་ཕྱི་ཕྱོགས་སྒོ་དབྱེར་སྐུལ་འདེད་
གཏོང་བ་དང་། ཕྱི་ཕྱོགས་མཉམ་ལས་སྔར་བས་ཏན་
ཏིག་ངང་དམ་འཛིན་དང་ཕྱི་ཕྱོགས་ཚོང་དོན་གྱི་ཐོན་
ལས་སྔར་བས་སྟོབས་ཆེར་གཏོང་བ། དམངས་ཁྲོད་
སྤེལ་རེས་སྔར་བས་གསོན་ཉམས་དོད་པོ་ཡོང་བ་
བཅས་བྱེད་དགོས་ཞེས་གསུངས་པ་རེད།

ཤའོ་ཡིའུ་ཚའེ་ཡིས་ཧྲུའུ་ཅི་ཝང་ཅུན་ཀྲེང་གིས་
ཚོགས་པའི་སྣེ་ཁྲིད་དེ་རྟོག་ཞིབ་གནང་རིང་གནང་
བའི་མཛུབ་སྟོན་རབ་དང་རིམ་པ་ལག་བསྟར་དོན་
འཁྱོལ་ནན་ཏན་བྱེད་པ་དང་། ཁ་གཏད་རོགས་སྐྱོར་
བྱས་ནས་ལོ་ངོ་30འཁོར་བའི་གྲུབ་འབྲས་འགྲེམས་
སྟོན་གྱི་བྱེད་སྒོ་སྣ་ཚོགས་སྒྲིག་འཛུགས་ཡག་པོ་བྱས་ཏེ་
ཁ་གཏད་རོགས་སྐྱོར་ལས་དོན་ལ་ཐོབ་པའི་ལོ་རྒྱུས་
རང་བཞིན་གྱི་གྲུབ་འབྲས་ཁྱོན་ཡོངས་ནས་འགྲེམས་
སྟོན་བྱེད་དགོས། བོད་སྐྱོར་གྱི་ཞིང་ཆེན་དང་གྲོང་
ཁྱེར་ལ་འབྲེལ་མཐུད་བྱེད་ཤུགས་ཆེ་རུ་བཏང་ནས་
འགོ་ཚུགས་ས་དང་སྟོབས་ཤུགས་འདོན་ས་སྔར་བས་
ཡང་དག་བཙལ་ཏེ་བྱེད་ཐབས་གསར་པ་དེ་བས་མང་
བ་ཇུས་འགོད་དང་གྲུབ་འབྲས་གསར་པ་དེ་བས་མང་
བ་མངོན་པར་བྱེད་དགོས་པ་དང་། དུས་རབས་
གསར་པའི་ཁ་གཏད་རོགས་སྐྱོར་ལས་དོན་གྱི་རྣམ་པ་
གསར་པ་རྒྱུན་ཆད་མེད་པར་གཏོད་དགོས་པའི་ནན་
གསུངས་གནང་བ་རེད།

（པར་ངོས་གསུམ་པར་གཟིགས）

ཤའོ་ཡིའུ་ཚའེ་ཡིས་གྲོང་ཨུད་རྒྱུན་ལས་ཨུ་ལྷན་གྱི（རྒྱ་ཆེ）ཚོགས་འདུ་
གཙོ་སྐྱོང་གནང་ནས་འཚོགས་པ།
2024ལོའི་ལྷ་སའི་རིག་གནས་ཡུལ་སྐོར་ཐོན་ལས་
འཕེལ་རྒྱས་ཚོགས་ཆེན་གྱི་གྲ་སྒྲིག་སྙན་ཞུར་གསན་
ནས་སླད་ཕྱིན་གྱི་ལས་དོན་ཐད་བཀོད་སྒྲིག་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་5ཚེས་15
ཉིན། 2024ལོའི་ལྷ་ས་གྲོང་ཁྱེར་གྱི་སློབ་བསྡུའི་
རྒྱུགས་ལེན་ལས་དོན་གྱི་མཉམ་འབྲེལ་ཚོགས་འདུ་
འཚོགས་པ་རེད། ཚོགས་འདུའི་ཐོག་ཞི་ཅིན་ཕིང་
གི་དུས་རབས་གསར་པའི་ཀྲུང་གོའི་ཁྱད་ཆོས་ལྡན་
པའི་སྤྱི་ཚོགས་རིང་ལུགས་ཀྱི་དགོངས་པ་མཛུབ་ཁྲིད་
དུ་འཛིན་རྒྱུ་མཐའ་འཁྱོངས་བྱེད་པ་དང་། མཐོ་
རྒྱུགས་ལས་དོན་སྐོར་གྱི་སྤྱི་ཁྱབ་ཧྲུའུ་ཅི་ཞི་ཅིན་ཕིང་

གི་མཛུབ་སྟོན་གལ་ཆེན་གྱི་དགོངས་དོན་སློབ་སྦྱོང་
དང་ལག་བསྟར་གཏིང་ཟབ་བྱེད་པ། རྒྱལ་ཡོངས་
དང་ལྗོངས་ཡོངས་ཀྱི་མཐོ་སློབ་དཀྱུས་མར་སློབ་མ་
བསྡུ་བའི་ཡིག་རྒྱུགས་ཀྱི་བདེ་འཇགས་ལས་དོན་གྱི་
བརྙན་འཕྲིན་ཁ་པར་ཚོགས་འདུའི་དགོངས་དོན་ལག་
ལེན་མཐར་ཕྱིན་བསྟར་བ་བཅས་བྱས་ཏེ། མིག་
སྔའི་དུས་སྐབས་ཀྱི་སློབ་མ་བསྡུ་བའི་ཡིག་རྒྱུགས་ཀྱི་
བདེ་འཇགས་ལས་དོན་ལ་འཕྲད་པའི་དུས་བབ་
གསར་པ་དང་ལས་འགན་གསར་པར་དབྱེ་ཞིབ་བྱས་

པ་དང་འབྲེལ་སློབ་མ་བསྡུ་བའི་ཡིག་རྒྱུགས་བདེ་
འཇགས་ལས་དོན་དམ་འཛིན་ཡག་པོ་བྱ་རྒྱུའི་ཐད་
བསྐྱར་དུ་བཀོད་སྒྲིག་བྱས་པ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་དང་། རྒྱུན་
ལས་གྲོང་སྤྱི་གཞོན་པ། གྲོང་ཁྱེར་སློབ་བསྡུ་ཨུ་ལྷན་
གྱི་ཀྲུའུ་རེན་བཅས་ཡིན་པའི་ཝང་མིང་ཀྲེ་ཚོཊ་འདུར་
ཞུཊ་པ་དང་འབྲེལ་གསུང་བཤད་ཀྱང་གནང་བ་རེད།

གྲོང་ཁྱེར་སློབ་བསྡུ་ཨུ་ལྷན་གྱི་ཁོངས་གཏོཊ་ཚན་
པ་ཁག་གིས། （པར་ངོས་གཉིས་པར་གཟིགས）

ལྷ་ས་གྲོང་ཁྱེར་གྱི་སློབ་བསྡུའི་རྒྱུགས་ལེན་ལས་དོན་གྱི་མཉམ་འབྲེལ་ཚོགས་འདུ་འཚོགས་པ།
ཝང་མིང་ཀྲེ་ཡིས་གསུང་བཤད་གནང་བ།

པར་འདི་ནི་འཛུགས་སྐྲུན་གྱི་ལས་མཇུག་སྒྲིལ་གྲབས་ཡོད་པའི་སྟོད་ལུང་བདེ་ཆེན་ཆུས་སློབ་འབྲིང་གཉིས་པའི་རྣམ་
པ་ཡིན་པ།


